
Аилацәажәара 

Февраль 27 – А ҧсуа милаҭтә 
кьыҧхь Иамшуп

Дырмит Гәлиа Имшира аҽныДырмит Гәлиа Имшира аҽны

Аҧсуа сахьаркыратә литерату-
ра ашьаҭаркҩы, Аҧсны жәлар 

рпоет Дырмит Иасыф-иҧа Гәлиа 
имшира аҽны – февраль 21 рзы 
Аҟәа ақалақь аҟны инышә да-
хьамадоу игылоу ибаҟа амҵан 
ашәҭқәа шьҭаҵан.

Ажәа азҟаза ду дыргәа ла-
дыршәарц уахь инеит Аҧсны 
Ахада иха  ҭыҧуаҩ Бадра Гәынба, 
Аҧсны Жәлар Реизара Аиҳабы 
Лаша Ашәба, Аҧсны Ахада 
Иусбарҭа анапхгаҩы Џьансыхә 
Нанба, Аҧсны Аҧыза-министр 
иха ҭыҧуаа Беслан Џьопуа, Вла-
димир Делба, Аҧсны акультура 
аминистр Даур Ақаҩба, аҧсуа 
шәҟәыҩҩцәа, аҵарауаа, аҵареи, 
акультуреи, аҟазареи русзуҩцәа, 

ауаажәларра, аҿар, ашкол хәыҷқәа.
«Ҳара  иахьа , инарҭбааны 

акәым заргьы, иазгәа ҳҭоит аҧсуа 
литература ауасхыр азышьҭаҵаҩ 
Дырмит Гәлиа Имшира. Иааиуа 
ашықәс – иубилеитәуп, Аҧсны 
акультура Аминистрра иадҵоуп 
Д. Гәлиа диижьҭеи 150 ш. аҵра аи-
убилеи инарҭбааны амҩаҧгаразы 
ауснагӡатәқәа разырхиара. Иш-
дыру еиҧш, Дырмит Иасыф-иҧа 
аҧсуа сахьаркыратә литера-
тура ашьаҭа икит. Уи аҧсуа ал-
фавит аиқәыр шәараҿы ибзоу-
роу рацәоуп. Иара ида ухаҿы 
иузаагом аҧсуа театр, аҧсуа 
ҭоурыхҭҵаара, редакторс даман 
1919 ш. февраль 27 рзы иҭыҵыз 
агазеҭ «Аҧсны»,– иҳәеит Аҧсны 

Ахада ихаҭыҧуаҩ Бадра Гәынба 
ажурналистцәа аниҿцәажәоз.

Анаҩс Д. Гәлиа игәалашәара 
иазкыз аусм ҩаҧ гатәқәа ирыцҵан 
Имемориалтә музеи аҟны. Арахь 
имҩахыҵит ашә  ҟәы  ҩҩцәа , 
аҵарауаа, арҵа ҩцәа, ашкол-
хәыҷқәа, аку льтуреи аҟа зареи 
русзуҩцәа.

Аиқәшәара аалыртит Д. И. Гәлиа 
Имемориалтә музеи аиҳабы Свет-
лана Қорсаиа. Уи иааркьаҿны 
дала  цәажәеит жәлар рпоет 
ҳдоуҳатә культура арҿиараҿы иа-
аникыло аҭыҧ, шьарда ши лиршаз.

Дырмит Иасыф-иҧа Гәлиа 
дижьҭеи 150 ш. аҵра инамаданы, 
амузеи аусзуҩцәа реиҧш, аҧсуа 
шәҟәыҩҩцәа ргәаанагарақәа 
рҳәеит, аиубилеи аз гәа ҭараан иал-
кааны изхаҵгылатәу аусқәа рга-
нахьала ражәалагалақәа ҟарҵеит: 
Аҧсны ашәҟәыҩҩцәа Реидгы-
ла ахантәаҩы Вахтанг Аҧҳазоу, 
Аҧснытәи аҳәынҭшәҟәҭыжьырҭа 
аиҳабы Даур Наҷҟьебиа, апоет-
академик Владимир Занҭариа, 
ажурнал «Алашара» аредактор 
хада Анатоли Лагәлаа, Ауаажә-
ларратә палата алахәыла Едуард 
Квираиа, апоет Заира Ҭҳаиҵыкә 
уҳәа егьырҭгьы.

Д. Гәлиа ихьӡ зху Аҟәатәи 4-тәи 
абжьаратәи ашколи, Е. Ешба 
ихьӡ зху 5-тәи абжьаратәи аш-
коли, Н. Лакоба ихьӡ зху 10-тәи 
абжьаратәи Ашь харыуаа ршко-
ли рҵаҩцәа жәлар рпоет иажәеи н-
раалақәа исахьаркны ирыҧхьеит. 
Жәлар рышә ҟәыҩҩы иҧсҭазаара 
далҵит 1960 ш. апрель 7 рзы.

В. АбАҕбА

АСЛАН бЖЬАНИА: «бЕЛАРУСИАНТӘИ 
ЕСНАГЬ АСАСЦӘА ҲРЕИГӘЫРӶЬОИТ» 
Аԥсныпресс. Аслан бжьаниа усуратә визитла беларус даҭааит 

жәабранмза 20, ашәахьа. Аҩаша, жәабранмза 21 рзы Минск 
ақалақь, Ахьыԥшымра Ахан аҟны Аԥсны Аҳәынҭқарра Ахада Ас-
лан бжьаниеи беларусиа Ахада Алеқсандр Лукашенкои реиԥылара 
мҩаԥысит. Иара убас, аиԥылара далахәын  Аԥсны адәныҟатәи 
аусқәа рминистр Инал Арӡынба. 

Аи ҿ ц ә а  ж ә а р а қ ә а  р ҟ н ы 
ирзааҭгылан ҩ-ганктәи аусеицу-
ра, аеко номикатәи ааглыхратәи 
еимадарақәа  ирыд  ҳәалоу 
азҵаатәқәа. Уи аԥхьа, иусуратә 
ныҟәарақәа ирыла гӡаны Ас-
лан Бжьаниа даҭааит Минсктәи 
атрактортә зауад, ахолдинг "Гори-
зонт", атехнологиа ҳаракқәа рпарк. 
Аслан Бжьаниа иазгәеиҭеит, Бела-
рус дшаҭааз 2022 ш.цәыббрамза 
28 рзы Алеқсандр Лукашен-
ко Аԥсны даныҟаз иҟаиҵаз 
ааԥхьарала. Аԥсны Аҳәынҭқарра 
Ахада аиҿцәажәара алҵшәақәа 
рзы игәаанагара иҳәеит ажур-
налистцәа данрацәажәоз.  

«Шәара ижәдыруеит, Аԥсны 
ԥсшьарҭа тәыланы ишыҟоу, аҳауа 
шызҩыдоу, Беларусиантәи ес-
нагь асасцәа ҳреигәырӷьоит. 
Сара снапы зҵазҩыз Аусԥҟа 
ин а қ ә ы р ш ә а н ы  Б е л а р у -
сиа атәы лауаа Аԥсны визада 
рыҟазаара аҿҳәара иац ҵахоит. 
Иаԥҵоуп Ахәаахәҭратә ҩны, 

уи аусура аҳәаақәа ирҭагӡаны 
аҭагылазаашьа ыҟоуп Аԥсны 
аалыҵ Беларусиаҟа аашьҭразы. 
Иара убас , ҳаиқәшаҳаҭхеит 
Аԥснытәи аҿар рԥышәа аизыр-
ҳаразы Беларусиа атехнологиа 
ҳаракқәа рпарк аҭааразы. Аԥсны 
ақыҭанхамҩа аалыҵ анаҩсгьы, 
ааглыхратә аалыҵ аанахәо 
иҟалоит, ҷыдала, Беларусиатәи 
ааглыхраҟны аԥхьагылара змоу 
– азауад «Горизонт» аалыҵ» 
, - ҳәа иҳәеит Аслан Бжьаниа. 
Аҳәынҭқарра Ахада иазгәеиҭеит, 
Беларусиа Ареспубликеи ҳареи 
аимадарақәа рышьақәыргылара   
аҵак ду шамоу. «Ҳара мраҭа-
шәаратәи аҳәынҭқаррақәа 
ирыбзоураны амацәаз ҳҭакын, 
Урыстәыла амчала, иҟоу амҩақәа 
р а а т р а  х а ц ы р к х е и т .  Ҳ а р ҭ 
иаҳҭахуп ҳаизы ҟазаашьақәа 
агәылеимабзиаратә ҟазшьа ры-
мазарц, ааглыхратә еимадара 
хшыҩзышьҭра аҭаны».

Агазеҭ «Аԥсны» 104 шықәса ахыҵит
Ирҳәоит доусы даниуа – еҵәак-

еҵәак рыциуеит ҳәа. Уи ан-
кыдшәо, ианҿыцәаауа аӡәгьы 
издырӡом, аҧсабара ус ишоуп. 
Адунеи аар шазар аахыс, ажәҩан 
еҵәақәа, ҽынла иаҳамбо, рыгәҭа 
ижжаӡа икыдуп аҧсшәа аеҵәахә. 
Аҵы хә тәантәи аамҭазы, дгьы-
лаҵыхәан иҟоу, «алахьынҵа» зшо 
уи кыдшәараны иҟоуп, амилаҭ 
рмаҷра, дара уи ишазыҟоу, рхы 
иахьын ӡа  дырхәо «ҭ ҵааны». 
Уазым хәы цыр ауам!

Аҧсшәа аеҵәахә жәҩан икы-
дын, аха аҧсуа жәа адгьыл аҿы 
гараҟәҟәала иҿаҳәаны игаран, 
иаҭахын ахәыҷы ҧшқа иеиҧш, 
игарҵны ашьаҿақәа еихго аҧс-
ҭазаара иналагыларц.

Ари ҟалеит 104 шықәса раҧхьа, 
1919 шықәса февраль 27 рзы, 
ҳаҧсадгьыл аҿы аҭа гылазаашьа 
ануадаҩыз , ақырҭуа  мен-
шевикцәа Аҧсны рҽа харҧаны 
амчра аныркыз аамҭазы. Ҳажәлар 
рҭоурых аҿы иаатит адаҟьа ҿыц. 
Иҭыҵит аҧ сы шәала ицәажәаз 
раҧ хьатәи аҧсуа газеҭ  «Аҧсны» 
актәи аномер.

Агазеҭ «Аҧсны» аҭыжьра  
еиҿикааит, редак торсгьы даман, 
аҧсуа  ҩыреи, аҧсуа лите ратуреи  
рырҿиара агәашә азаазыртыз, 
аҵарадырреи, аҭҵаарадырреи  
рзы арккаҩ ду Дырмит Есыф-иҧа 
Гәлиа.

Аполитикатә ҭагы лазаашьа 
бааҧсы аныҟаз, амчра знапаҿы 
иҟаз амен шевикцәа аҧсуаа 
хеи  ҵыхырҭак  анры рымҭоз 
аамҭазы аҧсы шәала ицәажәоз 
аҧсуа милаҭтә газеҭ аҭыҵра 
иарбан иацхрааз, еиқәзырхаз, 
уи азы иагаҩы иага рҳәа-
хьазаргьы, ирыҩ хьазаргьы, 
иахьа  уажәраанӡагьы инагӡаны 

иақәнагоу ахәшьара аҭаӡам. Дыр-
мит Гәлиа агазеҭ аҭыжьра зеи-
ҿикааз, хықәкыс иамаз иҳәоит 
раҧхьатәи аномерқәа руак аҟны 
ианиҵаз абарҭ ацәаҳәақәа рыла: 
«…Амилаҭ иага имаҷзаргьы, 
аҵара бзиа змоу маҷы мкәан иры-
лиаар, урҭ ахақәиҭрагьы роуеит, 
ҳәынҭқарраны ирыҧ хьаӡоугьы 
рхы ҟарҵоит».

Дырмит  Ду абарҭ иажәақәа 
рҵакы ала, аҧсуа жәлар рлахьынҵа 
ӡбахарц азоуп агазеҭ «Аҧсны» 
адаҟьақәа рҿы инеиҧынкыланы 
зҵаатәы хаданы изықәиргылоз 
ашкол, аҵара ус азҵаатәы. Ус 
шакәу дырҵабыргуеит анаҩстәи 
иажәақәа: «…Ҳарҭ аҧсуаагьы 
аҧхьаҟа ҳнеиларц, ахақәиҭра 
ҳаманы ҳҟа ларц ҳҭахызар, аус 
дуқәа зегь раҧхьаӡа иҳар-
гылароуп ашкол аус… Аҵа радара 
лашьцароуп, аҵара – лашароуп».

Агазеҭ «Аҧсны» ишьҭнахуаз, 
ҳәарас иаҭахузеи, ҳажәлар рыб-
зазара иазкыз азҵаатәқәа ракәын. 

Агазеҭ аҧсышәала аҭыҵра 
ҳажәлар рыҧсҭа заараҿы иаан-
накылоз аҭыҧ дазааҭгыло, агазеҭ 
аҭыжьраҿы Д.Гәлиа, ишырҳәо 
еиҧш, иарҕьажәҩаны иааива-
гылаз Самсон Ҷанба иҩуан: «…
Жәлары ианрызша, ахақәиҭра 
анроу, досу амилаҭқәа рхьаа, 
рыҩнуҵҟатәи русқәа рбара-
рҳәара рнапаҿы ианыҟала, мҩа 
хәахәа рмыхькәан, рыхшыҩ еид-
кыланы, мҩа иаша ианҵаны аб-
зиарахь икылзгаша, ҧхьагылак 
жәлары ирымазароуп…»

Хыхь ишазгәаҳҭахьоу еиҧш, 
аҧсышәала агазеҭ аҭыҵра иа-
хьалагаз аҧсуаа ргәы шьҭнахит, 
аха уи мацара азхомызт, агазеҭ 
«Аҧсны» ахаҭа рыблала 
ирбартә, рнапаҟны ироуратәы 

и ҟ а ҵ а т ә ы н ,  е и ҿ к а а т ә ы н.
Агазеҭ «Аҧсны» аҧсуа милаҭтә 

кьыҧхь аҿы реиҳа ақәра змақәоу 
ируакуп. 104 шықәса аҭоурых азы 
ирыцхә дум заргьы ауа атәыҩса 
рыҧсҭазаараҿы қәра дууп. Ари 
аамҭала амилаҭтә кьыҧхь ахыҵ-
хырҭаҿы игылоу агазеҭ иалнар-
шаз шьардаӡа ирацәоуп. Уи ус иа-
аинырсланы иуҳәаша, иуҩышагьы 
акакәӡам, аџьабаа адбаланы 
аҭҵаара зҭаху усмҩаҧ гатәуп.

И а р б а н  з а а л а к г ь ы  а у с , 
аҧшьгамҭа ажәлар рҟны азхаҵара 
амоур, агә рагара ацәыӡуеит. Аха 
агазеҭ «Аҧсны» азы ус иҟамлаӡеит. 
Уамашәа иубаша аамҭа кьаҿк 
иалагӡаны агәыблра ркит ҳажәлар.

Ҳәара аҭахума, аҩыра ашьа-
қәыргылара ихҭыс дуӡӡоуп 
а ж ә л а р  р ы ҧ  с ҭ а з а а р а ҿ ы. 

Аиубилеи
Ажәлар бзиа еицырбаз апоет

Аҧсабара инаҭаз абаҩхатәра, 
ихы-иҧсы еиҳа бзиа иибоз 
иҧсадгьыл Аҧсны иалаҵәеит. 
Ипоезиатә дацқәа рҧашә 
ҳадгьыл аҟны аҽеиҵнахит. 
Ашьха ду акьацәра ихәнеит. 
Ҳа жәлар амилаҭ-поли тикатә 
еиба рх ха рақәа рҿы азҵаара 
дуқәа ахь цәы  рыргоз, 17  шықәса 
анихыҵуаз инаркны иалагылаз, 
иагәыцә хаданы иҟаз, апатри-
от, Аҧсны жәлар рпоет Рушьбеи 
Смыр 1950 ш. ажьырныҳәа 13  
рзы Аацы ақыҭан диит. Иахьа 
дыҟазҭгьы иаҧсуара, иуаҩра, 
ихаҭара дуӡӡан. Ус иҳәалон: – 
Дарбан уаҩы заалак ихы шьҭыхны 
дныҟәаразы, иҭаацәа ихшаз зегьы 
ҿырҧш ыгазароуп, ааӡаҩ ажәлар 
рҿаҧхьа ҽҧныҳәа имоуа дынхо-

зароуп. Ихәы даҭәҳәаны ифоза-
роуп».

Ажәлар бзиа  еицырбоз апоет 
70 ш. ихыҵра азгәаҭаӡамызт.   
Уи адунеи зырхыџхыџуаз ачым-
зара бааҧсы иахҟьеит. Рушь-
беи Смыр апоезиа бзиа из-
боз аҿарацәа аус рыдиулон. 
Арҿиаратә кружок еиҿкааны иман. 
Аҧсуа бызшәа амаӡақәеи, ҳҭоурых 
ишьа арҵәыроу ада  ҟьақәеи, апое-
зиа амаӡақәеи рызнеигон. Дара уи 
акружок алахәылацәа аиҳараӡак 
арҿиаратә хәыш ҭа арақәа рҟны 
иҟоуп, иалагалоуп. Хҩык иара 
ирҿиаратә кружок алахәылацәа: 
Габниаҧҳа Дифа, Гыцба Инал, 
Қаҧшь Алхас раҧшьгарала, 



Раҧхьаӡа «Ацынҵәарах» иаҧхьаз

2  ад. «Аԥсны», № 9

Ф е в р а л ь  2 7  –  А ҧ с у а  м и л а ҭ т ә  к ь ы ҧ х ь  И а м ш у п

Раҧхьаӡа «Ацынҵәарах» иаҧхьаз

«Аг а з е ҭ  « А ҧ с н ы »  а ҟ ны 
а к ь ы ҧ   х ьҩ ы  д а ҭ а ху п  ҳ әа 
алаҳәара саҧхьеит автобус 
аҟны. Сара ус ҟан акьыҧхьразы 
Т ҟ ә а р ч а л  а қ а л а қ ь  а ҟ н ы 
акурсқәа сыр хысхьан». Абас 
ҳаиҿ цәажәара хацлыркит 

агазеҭ «Аҧсны» аҟны абар 
уажәшьҭа 50 шықәса инар-
зынаҧшуа кьыҧ хьҩыс аус зуа 
Аҧсны аку льтура зҽаҧсазтәыз 
аусзуҩ, «Ахьӡ-Аҧша» ахҧатәи 
аҩаӡара занашьоу Ҭина Ни-
кәала-иҧҳа Аҳаш-ҧҳа. 

Жәаа шықәса зхыҵуаз аҭыҧҳа 
дымҩахыҵит агазеҭ аре-

дакциа ашҟа, алаҳәараҿы ил-
баз аусурҭа ҭыҧ адҵааларазы. 
Усҟантәи ашықәсқәа рзы агазеҭ 
«Аҧсны-Ҟаҧшь» ҳәа иҭыҵуан. 
Редакторс дыҟан Сергеи Кәыҵниа. 
«Даараӡа сыҧ хашьон аре-
дақтор ишҟа анеиразы. Дсыцны 
дыҩналеит усҟан агазеҭ аҟны 
аус зуаз Терент Ҷаниа. Аредак-
тор дсацәажәо, схы-сҵыхәа ане-
иликаа, дсазҵааит «агазеҭ аҟны 
акьыҧхьҩы дшаҭахыз абантә 
баҳаи», – ҳәа. Алаҳәараҿы ишыз-
баз аниасҳәа, «Унан иҟасҵаз 
алаҳәара дзакәытә хәыҷы бзиоу-
зеи иаҳзаанагаз иҳәеит», – илгәа-
лалыршәоит Ҭина раҧхьатәи амш. 

Усҟантәи ашықәсқәа рзы агазеҭ 
«Аҧсны» аҟны аусура алагара ус 
имариамызт. Дарбанзаалакгьы 
ҳаҧсуа шәҟәыҩҩцәа ари агазеҭ 
ашҭа иҭымсыцыз ҳәа аӡәгьы 
дыҟамызт. Аҧсуа журналистика 
иаӡрыжәырҭан. Ҭина разҟы лыманы 
лхы лыҧхьаӡоит агазеҭ «Аҧсны» 
аҟны аусура лахьынҵас иахьлоуз. 

Хымз ҿҳәарас илыҭаны ҧы-
шәарак аҳа сабала аредақциаҿы 

дрыдыркылоит. Анаҩсан уи лыҧ-
сҭазаара зегьы агазеҭ аредакциа 
иадҳәалахоит. 

Ҭина Аҳаш-ҧҳа аус рыцылу-
ан: Шьалодиа Аџьынџьал, Нико-
лаи Киут, Сандра Сангәлиа, Таиф 
Аџьба уҳәа аӡәырҩы. Усҟантәи 
ашықәсқәа рзы агазеҭ афор-
мат даара идун. Мчыбжьык ахь 
хәынтә иҭыҵуан. Агазеҭ автортә 
материалқәа рнаҩсангьы 
ирацәаны ианылон аиҭага. Убарҭ 
аиҭагақәа ракәын еиҳараӡак 
Ҭина лнапы ианыз. Аиҭагаҩ 
дналыдтәаланы еиҭеигон, лара 
илкьыҧхьуан. Уи ус имариамызт, 
аха аҧсшәа цқьаны издыруаз, 
ақыҭа иааӡаз аҭыҧҳа, лус иараз-
нак лнапахьы иаалгеит. 

Ҭина Аҳаш-ҧҳа 50 шықәса 
инарзынаԥшуа аус лыцзухьоу Ва-
лери Амаршьан игәалаиршәоит 
Ҭина раҧхьаӡа акәны агазеҭ ахь 
усура данымҩахыҵыз. «Уи аусура 
ҳәа данааиз зынӡа дқәыҧшӡан. 
Аҧышәара аҳасабала илырҭеит 
хымз, аха хымш ирылагӡаны уи 
акыр шықәса аус лухьоушәа лхы 
аалырҧшит. Насгьы  зегьы гхада 
илкьыҧхьуан, аграмматика бзи-
аны ишылдыруаз убаратәы иҟан. 
Ари гәазҭаз ҳкор респондетцәагьы 
зегьы рнапҩымҭақәа лаҧхьа 
и қ ә ы р ҵ о  и а л а г е и т. Ҳ а ш ә -
ҟәыҩҩцәа ракәзар, есымша 
акьыҧ хьыҩцәа бзиақәа ирышьҭаз, 
иара знак деиц  гәарҭеит», – иҳәоит 
Валери Амаршьан. Иара убас-
гьы уи иазгәеиҭеит абриаҟара 
шықәса аус еицы руеижьҭеи Ҭина 
ахаан иакәымла аӡәы диацәажәо 
шимаҳац. «Зегьы раҧхьа иргы-
ланы Ҭина ахаангьы илылан, илы-
лоуп аҭакҧхықәра, иарбан усзаа-
лакгьы аҟны», – иҳәоит уи.

Иахьа акомпиутерқәа ҳнар-
ҿатәаны иаҳҭахәу шаҳкьыҧхьуа 
еиҧш иҟамызт усҟантәи аамҭазы 
акьыҧ хьҩы лусура. Ҭина лус 
налыгӡон аурыс аҟынтәи аҧс-
шәахь ииаганы иҟаҵаз ама-
шьынкаҿы. Уи ама  шьынкагьы 
усҟантәи аамҭазы аҧсшәахь 
аиагара зегьы ирыл   шомызт. 
Ҭина лажәақәа рыла, ҩыџьа 
заҵәак ракәын Аҧсны иҟаз 
урҭ ама  шьынкақәа аҧсы шәала 
икьыҧхьуа рыҟаҵара зылшоз. 
Ҭина аус ахьылуаз аҟәшаҿы иҟан 
ҧшьҩык акьыҧ хьыҩцәа, аиҭа-

гаҩцәа акьыҧ хьыҩцәа ирыд-
тәаланы апартиаҿы имҩаҧысыз 
зегьы, иаарҳәаз ажәак бжьа-
мыжьӡакәа  аҧсшәахьы еиҭаргон. 
Мчыбжьык ахь хәынтә иҭыҵуаз 
агазеҭ аӡла гареиҧш илагон. 
Уи иаха рыҧсоз «аџьы қәреи 
арыцқәа» Ҭина лҩызцәеи лареи 
иркьыҧхьуан. Ҳаиҿ цәажәараан 
Ҭина илгәа лалыршәоит, шама-
хамзар, русуратә мшы ианаамҭоу 
ишхыдмыркәшацыз. «Ателетаип 
иаанашьҭыз иарбан материалзаа-
лакгьы мкьыҧхьшьа ҳамаӡамызт. 
Иҟьаҟьаӡа иҳаршон. Иҟан убас 
еиҧш ахҭысқәа, сара аусура 
азааигәара сынхон, аҩныҟа сца-
хьазаргьы, аус ҳацызуаз ахацәа 
сышьҭаланы инеиуан. Аусура бма-
алар ада ҧсыхәа амам ҳәа. Уахык, 
ашамҭаз аҩныҟа сцеит, аха еиҭах 
Валери Амршьани Сергеи Агынди-
еи сышьҭаланы инеит аусура са-
аргаразы. Ашә аасмыртӡеит, арахь 
амузыка сзаҿакын, уигьы абжьы 
сырмаҷт, аха уеизгьы ираҳаит. 
Имцо шәа анызба, ашә аасыр-
тыр акәхеит. Амала саагара саар-
гон, аха сыргьежьны сышгатәыз 
рхашҭуан», – лҳәоит Ҭина длафуа. 

Иара убасгьы Ҭина гәадурала 
илгәала лыршәоит дызлаз акол-
лектив реизы ҟазаашьа. Рызегьы 
ҭаацәарак реиҧш ишыҟаз, иҟаз 
апатуе иқәҵара, ажәакала аҧсуара 
иаӡры жәырҭан агазеҭ «Аҧсны». 

А ҧ с н ы  и а х а ҧ а н ы  и ҟ а з 
ақырҭқәа ракәзар, есымша 
иашьҭан аҧсуаа шьап  ҿаршә 
ахьрырҭашаз, иҟан ахҭысқәа 
агазеҭ анҭыҵлак атираж зегьы 
аныр былуаз. Ҭина лгәа лашәараҿы 
иаанхаз хҭысуп 1989 шықәсазы 
аидыслара аныҟаз обком еиҳабыс 
иҟаз Хышба ааҧхьара ҟаиҵар 
акәхеит аҧсышәала. Абком аҟны 
аҧсышәала икьыҧхьуаз ама-
шьынка рымамызт. Убас ҟан, Ҭинеи 
Чуаз Владимири ашәарҭара ду 
шыҟазгьы, аредакциаҿы инеины, 
амашьынка дәылганы, абком аҟны 
иганы, Хышба теле хәаҧшрала 
и и ҳ ә а р а н ы  и ҟ а з  и а ж ә а х ә 
аҧсшәахь еиҭаганы иркьыҧхьит. 
Убри аамҭазы ахыбра зегьы ами-
лициа акәшаны игылан. Убри-
аҟара ашәарҭара ыҟан.

Ҭина Ҳаш-ҧҳа агазеҭ аҟны 
лусура инаваргыланы шама-
хамзар ҳаҧсуа шәҟәыҩҩцәа 
зҩ ы м ҭ а қ ә а  л ы м  к ь ы ҧ х ь ы ц 
дыҟаӡам. Баграт Шьынқәба 
иҩымҭа дуӡӡа «Ацынҵәарах» 
раҧхьаӡа иаҧхьаз лара лоуп. 
Изба нзар изкьыҧхьыз лара лоуп. 

«Баграт Уасил-иҧа иҩымҭақәа 
ркьыҧхьра даараӡа агәахәара 
ду снаҭон. Насгьы уаҩык иаҳа-
сабала даара даамс ҭашәан. Инап-
ҩымҭазы џьара зҵаарак имазар, 
ишҟа снеирц азы ама шьына сышь-
ҭаҵаны иааишьҭуан. Дахьтәаз 
икабинет ашә санаслак,  дгыла-
ны ашә аҟынӡа дааины аҧсшәа 
саҳәаны сиртәон», – лҳәоит Ҭина. 
Иара убасгьы уи еиқәрханы 
илымоуп Баграт Шьынқәба Шьа-
луа Басариа ишҟа инаишьҭыз 
асалам шәҟәы. Уаҟа иаҳәоит: 
Шьалуа Константин-иҧа! Абри 
анапҩыра кьыҧхьтәуп, ицәгьам 
санааилак ихианы исоур. «Аҧсны 
ҟаҧшь» аҿы аус луеит ҧҳәызба 
еилыҷҷак, ҧхьырцәк. Уи лоуп 
уажәы саазқәылаз снапҩымҭақәа 
ахәа илхны, иҷаҧшьӡа саҧхьа 
иқәызҵало. Уи Ҭина Аҳаш-ҧҳа 
лоуп, ҧсшьара дыҟан, аусурахь 
дхын ҳәхьазар , уаалыҧхьан 
исызлыҭ. Акьыҧ хьгьы снапҩыра 
иацуп. Бзиала, хирла Б. Шьынқәба. 

Ауаҩы иага иус дазҟазазаргьы 
уи аҟазшьа ацәаҩа анацым 
дызҿу аус аҿы ишьҭа ааныжьшьа 
имаӡам. Ҭина Аҳаш-ҧҳа лнапы 
злаку аус аҿы лышьҭа аанлы-
жьит. Уи аус ахьылуа аҭыҧ аҿы 
есымша даҭахны иҟоу аӡәы лоуп. 
Аҧсуа ҵас, ақьабз згәылыжжуа 
аҟазшьа лымоуп. Абар уажәшьҭа 
аус лыцы зуеижьҭеи ҩеижәа 
шықәса инареиҳауп. Абарҭ ашы-
қәсқәа ирылагӡаны уи ауаҩ 

илҿысҵаахьоу акыр ирацәоуп. 
Лҟазшьа аҷыдарақәа иреиуоуп 
аиашаҳәара, илгәамҧхо ауаҩы 
иҿаҧхьа аҳәара. 

Ҳаиҿ цәажәара хыркәшо, агазеҭ 
аҧхьаҟатәи аҧеиҧш ббарц шҧа-
бҭаху ҳәа ҳан лазҵаа, лгәы иҭаз 
лҿы иалыр  ҳәаанӡа лылаҕырӡ хаҟә-
ҟәалеит. «Агазеҭ «Аҧсны» збарц 
сҭахуп ҳауаажәлар ирҿахә ҳәаганы, 
уи раҧхьаӡа ианҭыҵыз  цәымзаҵас 
ишахәаҧшуаз еиҧш, иахәаҧшларц 
иахьагьы», – лҳәоит Ҭина. 

 Абар мышқәак роуп иаанхаз, 
иазгәаҳҭоит агазеҭ «Аҧсны» 
104 шықәса ахыҵра амш. Ари 
ҭоурыхуп. Аҭоуры агәҭа далагыло-
уп Ҭина Никәала-иҧҳа Аҳашҧҳа. 
Уи агазеҭ аредакциаҿы илбахьоу 
аџьабаа ахә ашьара уадаҩуп. 
Лыҧ сҭазаара зегьы агазеҭ 
аре дакциа аусура иазылкит. 
«Даҽазнык сыҧ сҭазаара анысра 
Анцәа исаҭәе ишьаргьы ҩаҧхьа 
агазеҭ «Аҧсны» аредакциахь 
сымҩахыҵуеит», – лҳәеит Ҭина. 

Д ы р м и т  Гә л и а  и ҭ и ж ь ы з 
раҧ хьаӡатәи аҧсуа газеҭ 
«Аҧсны» амш лыд ныҳәало Ҭина 
Аҳаш-ҧҳа  лаҧхьаҟа илзеи-
ҕьаҳшьоит агәабзиара, аман-
шәалара! Лыҧҳа ҧшӡа Миранда 
дымшны, лынасыҧ дала гәырҕьо 
Анцәа длиҭааит!

Шарида ТОРчУА

Урыстәыла Аҳәынҭдумаҿы
Аԥсныпресс. Аҳәынҭқарратә Дума 

аҩаша, жәабранмза 7 рзы имҩа-
ԥысыз аилатәараҿы аҳазалхыҩцәа 
рџьашықәс аҩганктәи азхаҵаразы 
Урыстәылатәи Афедерациеи Аԥсны 
Аҳәынҭқарреи ирыб жьарҵахьаз 
Аиқәшаҳаҭра аратификациа 
азнауит, ҳәа адырра ҟанаҵоит 

аинформациатә маҵзура ТАСС. 
Аусшәҟәы анапаҵаҩра мҩа-

ԥысит Аҟәа ақалақь, жәабранмза 
18 , 2021 шықәс рзы, иара 
убас Москва ақалақь , мша-
ԥымза 5 , 2021 шықәса рзы. 
Иацу амате риалқәа ишырҳәо 
ала, иарбоу Аиқәшаҳаҭра Аԥсни 

Урыстәылатәи Афедерациеи рҿы 
аусура аџьашықәс азы есымзатәи 
ашәатәы ацҵазы ҳасаб азура ал-
наршоит. Уажәазы, азакәан апро-
ект аусдулаҩцәа ишазгәарҭо ала, 
Урыстәылатәи Афедерациаҿы 
Аԥсны Аҳәынҭқарра иахьа-
ҵанакуа аҳаза лхратә усбарҭақәа 
русзуҩцәа рџьашықәс ҳасаб ар-
бара азԥхьагәаҭаӡам.

Аҧсуа кьыҧхь иазҿлымҳау
Машәыршақә иҟамлеит 1919 

шықәсазы, раҧхьаӡатәи 
аҧсуа ми лаҭтә газеҭ «Аҧсны» 
аҭыҵра. Уи амш жәабран 27 
инақәыршәаны, Аҧсуа кьыҧхь 
иамшны, ҳтәылаҿы иазгәарҭоит. 

Ари арыцхә инамаданы, ҳара 
ҳиҿцәажәеит аҧсуа кьыҧхь 
даара иазҿлымҳау, аҧсы-
шәала иҭыҵуа агазеҭқәеи, 
ажур  налқәеи , ашәҟәқәеи 
бжьа  мыжькәан еидызкы -
ло, ирыҧхьо, ҷыдала, акыр шы-
қәсқәа раахыс агазеҭ «Аҧсны 
ҟаҧшь», «Аҧсны» номер цы-
ҧхьаӡа зхазы еидызкыло, 
иазҿлымҳау, иаҧхьо, игәца-
разкуа, даара ҳаҭырлагьы 
иазыҟоу Ауаажәларратә хеид-
кыла «Аҧшьаҭыҧ» аныҳәаҩ 
хада Борис Қәҭалиа.

Борис Қәҭалиа агазеҭ «Аҧсны» 
аредакциа даҭаауеижьҭеи акыр 
шықәса ҵуеит. Уи есымчыб-
жьа, агазеҭ шааҭыҵлак еиҧш, 
намерк ицәыб жьамхарц азы 
агазеҭ «Аҧсны» ареда кциахь 
дымҩахыҵуеит. Агазеҭ амаҵ азы-
зуа ажурналистцәа хатәрақәеи 
иареи аиҩызара рыбжьоуп. Агазеҭ 
«Аҧсны» азы игәаа нагарақәа 
р ы ц е и  ҩ и ш о и т, д з ы ҧ х ь а з 
астатиақәа рахьтә игәаҧ хази-
игәамҧхази мӡакәан иаартны 
ианиҳәогьы ыҟоуп, нас иара 
иши ҟазшьоу еиҧш азеиҕьшьара 
бзиақәа рзыҟаҵаны «Анцәа 
илҧха шәы гымзааит» ҳәа дызҵоу 
Аҧсуа кьыҧхь, амилаҭтә газеҭ 
«Аҧсны» аномерқәагьы нацҵаны 
иҿынеихоит.

Ҳаиҿцәа жәараан Борис Қәҭалиа 
иазгәеиҭеит, хаҭала, хаҿсахьала 
лабҿаба иимбац ажурна листцәагьы, 
ирҩуа астатиақәа рыла, хьыӡла, 
жәлала зегь шидыруа.

Агазеҭ «Аҧсны» агәбылра 
шикыз, ашәҟәыҧхьарахь дхьа-
зырҧшыз даза аҭгыло, «6-7-тәи 
аклассқәа рҟны аҵара анысҵоз 
инаркны агазеҭ «Аҧсны ҟаҧшь» 
адаҟьақәа ирнылоз ажәабжьқәа, 
ажәеин раалақәа уҳәа даара 
аинтерес сыманы срыҧхьон. 
Анаҩс, ачыма заҩцәа сани сан-
дуи сахь рыдтәалаз инама -
даны еиҳагьы ашә ҟәыҧхьара 
шьҭыскааит. Сымала агазеҭқәеи 
ажурналқәеи срыҧхьарц  Ота-
ҧынтәи лассы-лассы Аҟәа сааны 
изгон. Отаҧи Аҟәеи сышрыб-
жьаз гәазҭаз ҳасҭаршын исаб-
жьеигеит аҧошь ҭа ныҟәгаҩыс 
аус зуларц. Усҟан сара сеиҧш 
аҧсуа кьыҧхь иазҿ лымҳаз 
аҧхьаҩцәа зегьы агазеҭқәеи 
ажур налқәеи ирыҧхьартә еиҧш 
аҭагы лазаашьа бзиа шрысҭоз 
азгәаҭо. Уи акәхеит, 17-18 шықәса 
анысхыҵуаз Мықәынтәи Отаҧҟа 
аҧошьҭа мҩанызгон, нас аҧошьҭа 
Ҷлоуҟа ианиарга, еиҳа исзыман-
шәалахеит. Сара  сахьынхоз Отаҧ 
ақыҭаҿынтә еиҳа исзааигәан 
аҟнытә, ҽыла ибжьызго салагеит», 
– иҳәеит Борис Қәҭалиа.

Ҳаиҿцәажәараан излеилаҳкааз 
ала, Б.Қәҭалиа Аҧсны Аџьын-
џьтәылатә еибашьра ҟалаанӡа 
«Аҧсны ҟаҧшь», «Советская Аб-
хазия», «Бзыҧ» уҳәа шықәсы 
рацәала еизигаз аҭыжьымҭақәа 
Амилаҭтә биб лиотека архив 
ҳамҭас иеиҭеит. 

«Хаҭала, ҿыц ибжьамыжькәан 
агазеҭ «Аҧсны» аномерқәа зегьы 
еиқәыршәаны еизызгоижьҭеи 30 
шықәса ҵуеит. Егьырҭ ажурналқәа: 
«Алашара», «Аҟазара», «Ам-
цабз» уҳәа срызҿлымҳауп, аха 

аҧсышәала иҭыҵуа ҳмилаҭтә 
газеҭ заҵә «Аҧсны» еиҳа хырҩа 
асҭоит», – иҳәеит уи.

Б.Ҭыжәба агазеҭ «Аҧсны аре-
дактор хадас даныҟаз, лас-
сы-лассы агазеҭ агәлаҵа аҟны 
«Аҧсны – Қырҭ тәылаӡам». 
«Абхазия – это не Грузия» ҳәа 
иикьы ҧхьуаз астатиақәа даара 
ишцҳафыруаз, ҳҭоурых ҵабырг 
ахь ушхьанарҧшуаз, иҵауланы 
ушагәыланарҧшуаз игәаларшәо, 
даҩымсит аҧышәа бзиа  змаз 
ажурналист Виктор Кәакәасқьыр 
иана литикатә статиақәа хашҭшьа 
шрымам, ажур налист Вахтанг 
Аҧҳазоу лассы-лассы агазеҭ 
«Аҧсны» адаҟьақәа рҿы иикьы-
ҧхьуа ҳжәытә-ҳҿатә, ҳаҧсуа 
бза зара зныҧшуа астатиақәа 
уҳәа иуарҳәо шырацәоу атәы 
нарҭбааны дазааҭгыло Ауаа-
жәларатә Хеидкыла «Аҧшьаҭыҧ» 
аныҳәаҩ хада Борис Қәҭалиа 
арҿиара аус иазааҧсо ажур-
налистцәа зегьы рџьабаа шыма-
риам азгәеиҭеит.

«Ажур налистцәа шәзанааҭтә 
ныҳәамшы шәыд ныҳәалауа, 
хаҭала, сара исҭахуп, зегь 
раҧхьа инар гыланы,   Д.Гәлиа 
«Аҧсышәала иҭыҵуа ҳмилаҭтә 
газеҭ заҵә «Аҧсны» шәадгыл, 
шәацхраа» ҳәа шиҳәаз еиҧш, 
ҳмилаҭтә хаҿра зныҧшуа агазеҭ 
«Аҧсны» иахьа «иҧш тәыданы», 
«ицәышӡа» ишҭыҵуа акәымкәан, 
ҧшшәы рацәала иҩычаны, уаҩ 
илаҧш адхало, атираж рацәаны, 
аҧхьаҩцәа аманы аҭыҵра 
еиҿкаахарц. Зны сымҩа ҭбаау 
агазеҭ «Аҧсны» еиҳа ианы-
уадаҩыз аамҭақәа рзгьы ҳмилаҭ 
ирҿахәҳәаган иҟан, мҩашьарада 
агәра  згоит, уи иахьагьы ҳажәлар 
рҿахәы аҳәараҿы, ҳмилаҭтә 
хаҿра аарҧ шраҿы ишаҵамхо, 
амаҵ азызуа азанааҭтә  ҟазара 
змоу ажурналистцәа хатәрақәа 
рылагьы ишхәыдам, арҿиараҿы 
аихьӡарақәа аазырҧшуа аҿаргьы 
шаҵагылоу», – иҳәеит Борис 
Қәҭалиа ҳзанааҭтә ныҳәа Амш 
ҳадныҳәалауа.

Аиашазы, агазеҭ «Аҧсны» аре-
дакциеи уи аусзуҩцәеи назыҧ-
хьагылоу Аҧсны амассатә-аинфо-
рмациатә хар хәагақәа русзуҩцәа 
зегь еицаҳзеиҧшу ҳзанааҭтә 
ныҳәа Амш рыдаҳныҳәалоит, 
гәык-ҧсыкала имариам ҳус 
аҿы ирзеи  ҕьаҳшьоит арҿиаратә 
гәацҧыҳәара.

Алиса ГӘАЖӘ-ҧҲА

Агазеҭ «Аԥсны»  104 шықәса ахыҵит
Аҩыра аныҟала уи иашьҭагыланы 
ицәырҵроуп: ашкол, аҵара, 
аусхк, ашәҟәы, агазеҭ… Абарҭқәа, 
иаша ҵәҟьаны, аицҿиара, ахеи-
барҭәаара рыма мкәан ажәлар 
рых дырратә культура шзышь-
ҭымҵуа, ибзианы еиликаау-
ан. Урҭ зегьраҧхьатәи ауасхыр  
рзышьҭазҵаз ҳарккаҩ ду.

Агазеҭ «Аҧсны» – «Аҧсны 
ҟа ҧ ш ь »  – « А ҧ с н ы »  ҳ ә а 
еиуеиҧшым аамҭақәеи аҭагы-
лазаа шьақәеи рзы ахьӡ аҽеиҭа-

накызаргьы уи агәыцә хада ҳаҧ-
садгьыли ҳажәлари ирыхҭысуаз 
аҭоурыхтә ӡыбларақәа зегьы 
ирылахәын, ирылахәуп иахьа-
гьы, ирылахәхоит аринахысгьы. 
«Аҧсны» – «Аҧсны ҟаҧшь» 
– «Аҧсны» шәы шы қәсала 
иааиҵагылоз аҧсуа рҿиаратә  
интел лигенциа: ҳашә ҟәыҩҩцәа, 
ҳҵарауаа, ҳҟазареи ҳкультуреи 
рус зуҩцәа рахьынтәи шама-
хамзар дыҟаӡам иара ашәхымс 
ихымҵыз, Дырмит ду еиқәиҵаз 
амца-жәла зхы-згәы амырҧхаз. 
Абраҟа акәын хеид кыларҭас 

иахьрымаз, ишырҳәо еиҧш иӡры-
жәырҭан иҟан, иҧшьоу ҭыҧны 
иҧхьаӡон.

Агазеҭ «Аҧсны» ауалҧшьа 
нанагӡеит Ҳџьын џьтәылатә еи-
башьра (1992-1993 ш.ш.) аан-
гьы. Ҳажәлар хыҧхьакырҭас, 
аамҭала хкыдкыларҭас ирзыҟалаз 
Гәдоуҭа иҭыҵуан. Иара не-
иуан Ҳаҧсадгьыл ахьчаҩцәа 
рахь, амацәаз иҭакыз Тҟәарчал. 
Аинформациатә млашьра аныҟаз 
аамҭазы, аиҧҟьарақәа аманы 
иҭыҵуаз ҳгазеҭ аҿахәы аҳәон, 
ахы иаҿагылаз ргәы шьҭнахуан, 

афырхаҵара, агәымшәара аазыр-
ҧшуаз рыӡбахә аҧхьаҩцәа 
рҟынӡа инанагон алшарақәа шма-
ҷызгьы.

Ишдыру еиҧш, иарбанзаалак 
аҭыҧ дахагылазароуп ахада. 
103 шықәса рыҩнуҵҟала акәзар,  
агазеҭ «Аҧсны», «Аҧсны ҟаҧшь», 
«Аҧсны» анапхгара аҟны иҟан 
аредакторцәа: Дырмит Гәлиа 
инаҩс аамҭала  Самсон Ҷанба, 
Миха Лакрба, Нестор Ҭаркьыл, 
Мушьни Аҳашба, Нестор Абжар-
ба, Рушьни Гадлиа, Николаи Киут, 
Руфеҭ Быҭәба, Сергеи Кәыҵниа, 
Борис Ҭыжәба, Вла димир Қапба 
(арҭ зегьы рыҧ сҭазаара 
иалҵ хьеит ) , Енвер  Ажьиба.

А ҵ ы х ә  т ә а н т ә и  а а м ҭ а з ы 
Аҧ с н ы  а и ҳ а  б ы р а  р ы қ ә -
ҵарала аҳәынҭ қарратә газеҭқәа 
«Аҧсны», «Республика Абха-
зиа», аинфор  мациатә маҵзура 
«Аҧсны пресс» рмал-ршьал, рма-
зара  аҭан аимадареи, амассатә 
коммуни кациақәеи, ацифратә 
рҿиареи рзы  Аҳәынҭеилакы. Уи 
аҩнуҵҟа иаҧҵан Ареспубликатә 
ҳәынҭқарратә усҳәарҭа ҿыц 
«Аҧснымедиа». Хыхь зыӡбахә 
ҳҳәаз аусҳәарҭа анапаҵаҟа 
иҟалеит аҭы жьы мҭақәа рых-
ҧагьы. Уи аус иахьын ӡазеиҕьхо, 
иахьын ӡацхраауа – зегьы еил-
зырго аамҭа иаҳнарбап. 

Ажәлар бзиа еицырбаз апоет
Р.Дасаниа ихьӡ зху акультуратә Хан 
аҟны имҩаҧган, апоет Рушьбеи 
Смыр игәалашәаратә хәылҧазы.

Аиҧылара амҩаҧгаҩ, афило-
логиатә наукақәа ркандидат 
Гыцба Инал Аҧсны жәлар рпо-
ет Рушьбеи Смыр ипоезиеи  уи 
ахыр хар ҭақәеи дыр за аҭ гылеит. 
Азал ауаа азымкуа иҭәын. Амҵ  
ҧыруазар иуаҳауан. Ажәеи ашәеи  
еилаӡон. Уи аамҭазы Рушьбеи 
Смыр ипатреҭқәа асценаҿы икы-
дыз аекран аҟны ицон.

И а а ҭ ы н ч  р а х е и т.  А ҧ с н ы 
Раҧхьатәи Ахада изикыз ажәе-
инраала «Аҧыза» апоет игәаҵанӡа 
инаганы авидеонҵамҭала дахьа-
ҧхьоз  цон. Азал аҿы итәаз, 
иазы ӡырҩуаз рылаҕырӡ рзаан-
кыломызт. Ус азал арлах ҿыхит 
ансамбль «Риҵа» (анапхгаҩы 
Аҧсны зҽаҧ  сазтәыз артист  Нора 
Чамагәуа) инанагӡоз ашәақәа 
«Вла дислав Арӡынба» (ажәақәа 
Р. Смыр, амузыка Г. Ӡиӡариа 
Аҧсны зҽаҧсазтәыз артист). 
Апоет Рушьбеи Смыр иҧсадгьыл 
азы игәы иблуан. Игәы иҵхоз, 
дызмырцәоз, ихьааигоз ируакын 
19-тәи ашәы  шықәсазы Кавказ 
ажәларқәа ирзыҟалаз алахьынҵа 
цәгьа – рыҧсадгьыл рахгара. 
Иҟамзар ҟалап, иқәгыларақәа 
рҟны урҭ рхьаагара, рырхынҳәра 
дахьахымцәажәо, уи азы амҩақәа 
иҧшаатәу ахьимҳәоз.

Р.Смыр ипоема «Семра» – ари  
аублаа рлахьынҵа зныҧшуа, 
ҳажәлар наҟ-наҟтәи рҧеиҧш 
а и қ ә ы  рх а р а з ы  а ҭ о у р ы х т ә 
хҭысқәа рахь ҳхьа зырҧшуа 
нҵамҭоуп. Апоема «Семра» аба-
зеи аурыс быз шәеи рахь еиҭазгаз, 
Ҟарачы-Черқьес тәыла жәлар 
рпоет, Аҧсны ашә ҟәы ҩҩцәа 
Рас социациа алахәыла Лари-
са Шабзыхәа. Уи аиҧы лараҿы 
аҭоурыхи аимадарақәеми дыр-
зааҭгылеит. Уи абаза бызшәала 

апоема ацыҧҵәаха даҧхьеит.
Апоет Рушьбеи Смыр изкыз  

агәалашәаратә хәылҧазы аҟны 
иқәгылеит: апоет, академик Вла-
димир Занҭариа, Гәдоуҭа араи-
он аҵараҟәша аиҳабы Ҳаразиа 
Адамыр, Аҧсны ашәҟәыҩҩцәа 
Реидгыла ахантәаҩы Вахтанг 
Аҧҳазоу,  ахәыҷтәы газеҭ «Ага-
ра» аредакциа ахьӡала Алина 
Кәыҵниа, Аҳәынҭқарратә теле-
хәаҧшра Аҧсуа радио аредактор 
хада Адгәыр Гәынба, ААУ арҵаҩы 
Абзагә Аҟалҕьба, Леон иорден за-
нашьоу Фениа Аҩӡба, аибашьҩы 
Рауль Смыр.

Гәдоуҭатәи араион акультуратә 
Х а н  а ҟ н ы  а ш ә а ҳ ә а р а т ә 
ансамбльқәа «Риҵеи» «Ахьы-
шьҭреи» инарыг ӡо з ашәақәа 
ахәаҧшцәа напеи нҟьарала 
ирыдыркылон. С.Ҷанба ихьӡ зху 
Аҧсуа ҳәынҭқарратә драматә те-
атр артистцәа: Кьасоу Ҳагбеи Даур 
Агәхааи апоет Рушьбеи  Смыр 
иажәеинраалақәа ирыҧхьон. 

Аҧсны жәлар рпоет Рушьбеи 
Смыр игәа лашәартә хәылҧазы 
еиҿызкааз рыхҩык Аҧсуаҭ-
ҵааратә институт аҟны аус руеит. 
Габниа Дифа, Гыцба Инал, Қаҧшь 
Алхас ирыл шеит аиҧылара 
иалахәыз зегьы апоет ипоезиа 
ҿамҩак иадамхаргьы агьама дыр-
бара, аҧхьара, азхәыцра…

Ахәаҧшцәа акыраамҭа ргәы 
иҭымҵәо иаанхеит Қь.Хә. Агрба 
ихьӡ зху Џьырхәатәи абжьаратә 
школ аҟны еиҿкаау афольклортә 
ансамбль «Кьараз» (анапхгаҩы 
Аҧсны жәлар рартист Руслан 
Агәмаа). Амҩаҧгаҩ Инал Гыцба 
аиҧылара апоет Зина Жьиҧҳа 
лажәеинраала ацыҧҵәаха ала 
ихиркәшеит. Агәа лашәаратә 
еиҧы лара  анхы ркәшаха, еизаз 
зегьы ршьапы  иқәгылан рнапқәа 
еинырҟьон.

Гугуца  ЏЬЫкЫРбА

Ауаажәларратә палата аҟны 
Иҳаҩсыз амчыбжь азы Ауаажә-

ларрратә палатаҿы имҩаҧысит, 
иахьатәи ҳаамҭазы афымца лашара 
иазкны ауаажәларра ирызцәырҵуа 
агәынамӡарақәа рылацәажәарақәа 
ирызкыз аилатәара. Уахь инаҧхьан 
афымца аҭира Аусбарҭа аиҳабы  
Алхас Ҷанба, уаанӡа «Амшы-
неиқәафымцамч» напхгара азызу-
аз Аслан Басариа, аспециалистцәа, 
иара убас афымцалашара иазкыз 
игәаанагара иҳәон, Аҧсны Жәлар 
Реизара афбатәи ааҧхьара адепу-
тат Алхас Џьынџьал. Иазгәаҭатәуп 
сааҭбжак ишым ҩаҧысуаз ажур-
налистцәа аламы рхәӡакәа аила-
цәажәара, анаҩс  Ауаа жәларратә 
палата ама ӡа ныҟәгаҩ, Аҧсны 
анацәа Рхеидкыла аиҳабы  Гәыли 
Кьычба аҭагы  лазаашьа рылҭеит 
амассатә информациа ахар хәагақәа 
русзуҩцәа афымцалашара аганахь 
ала аспециалистцәа азҵаарақәа 
рырҭарц.

З е г ь ы  и ш а ҳ д ы р у а  е и ҧ ш , 
иахьатәи ҳаамҭазы ихадароу про-
блема ҕәҕәаны Аҧсны жәлар зе-
гьы рзы иҟалеит афымцалашара. 
Уи ауаажә ларраҿы ицәырнагеит 
ацәажәарақәа, абас еиҧш афымца-
лашара аинфраструктура ахьыҟоу 
ахатәы инвестициақәа алагалатәуп 
ҳәа. Уи ахьынӡаиашоу, мамзар-
гьы аҳәынҭқарратә инвестициақәа 
ракәзаргьы, аҧхьаҟа ахархәара 
шыҟало, рҿиашьас иаиоуа иазкны 
аспециа листцәа ааҧхьаны ауаажә-
лар ратә палата алахәылацәеи дареи 
ргәаана  гарақәа еимырдеит.

Ажәахә ҟазҵаз, згәаанагара зҳәаз 
дреиуан  Афымца аҭира Аусбарҭа 
аиҳабы Алхас Ҷанба. Уи иҭабуп ҳәа 
реиҳәеит Ауаажәларратә палата 
алахәылацәа ааҧхьара ахьирҭаз. 
Иазгәеиҭеит иахьа хықәкы хада-
ны, проблема ҵарны ишыҟалаз 
афымцалашара азҵаара, уи аин-
фраструктура даара акыр шахыҵуа. 
Уи апроблема шықәсык ала иҟалаз  
шакәым, шықәсы рацәала еиқәылаз 
шакәу.  Иара атехникатә мзызқәа 
дазааҭгылан даламцәажәеит, аха 
иазгәеиҭеит иахьатәи афымцалаша-
ра акризис алҵраз мҩас иибо аԥгаԥса   
аизгара шакәу. Аха уи аизгаразы, 

Аҧсны ахи-аҵыхәеи  зегьынџьара 
иқәыргылатәуп априборқәа ахәҧса 
аизгаразы узырманшәало. Иара 
излеиҳәаз ала, уи ахарџь ду ацуп, 
аха ихымҧадатәны иҧхьаӡоит 
априбортә системахь аиасра. 
Иҳаҩсыз ашықәс азы 100 миллионк 
ақәхарџьны иаахәан априборқәа, 
аха уи азхаӡом. Сынтәа 200 миллион 
мааҭ азоужьуп априборқәа раахәара. 
Аха егьа ус иҟазаргьы, аҳәынҭқарра 
ацхыраарада ари аҩыза апроблема 
ду аӡбара  даара ицәгьоуп.

Анаҩс специа листк иаҳасаб 
ала ажәа змаз Аслан Басариа,  
дазааҭгылеит еиҳараӡак афымцала-
шара аҧырхага азҭаз амаинингтә 
система Аҧсны аҟалара шакәу. Уи 
иабзоураны Аҧсны афымцалашара 
аҩаӡара акризистә ҭагылазаашьа 
аҟынӡа инеит. Иара дазааҭгылеит, 
и х ы қ ә к ы  х а д а н ы  и қ ә г ы л о у 
Аҧсны аенергетика алегализациа 
шазутәу, даҽакала иуҳәозар аин-
вестор дадыҧхьалатәу, мамзаргьы 
амилаҭтә ҟазшьа аҭаны ишааныжьтәу. 
Иара убас иазгәеиҭеит 2026-нӡа 
ишышьақәыргылоу асхема аус аду-
ларазы аплан. Уи излеиҳәаз ала, 
иарбан докумен тзаалакгьы аус 
здууло, убас ишьа қәыргылатәуп, 
Аҧсны афымцалашара атарифтә 
планқәа Аҧсны аитересқәа ахьчо, 
иацхраауа. Иара иҳәеит, афинанстә 
цхыраарала,  Аҧсны аҳәынҭқарра 
адгылара анаҭар,  еиуеиҧшым апро-
грамма маҷқәа рышьақәыргылара, 
алҵшәа бзиақәа шаиоуа. Убри аан 
иазгәеиҭеит, апрограмма дуқәа 
алҵшәа роура аҟаҵаразы, ахарџь 
дуӡӡа шаҭаху, уи аҳәынҭқарра амч 
шақәымхо шықәсык ала. Аха апро-
грамма маҷқәа рыла афымцала-
шара аус адулара иалагар, алҵшәа 
бзиақәа аанарҧшуеит ҩба-хҧа 
шықәса рыла. Уи иажәақәа рыла, 
аинвестор дадуҧхьаларгьы, аплан 
шьақәыргылан, аусура алҵшәа аиура 
3-4 шықәса аҭаххоит.

Аилатәараҿы досу ргәаанагарақәа, 
агхақәа рырҽеираҿы, аспециа-
листцәа раҧхьаҟа русураҿы 
ирыхәап ҳәа иақә гәыҕуеит.

Стелла САқАНИА

А м а т е м а т и к а  а ҧ с ы ш ә а л а 
и з ы р ц ә а ж ә а з

Ааигәа И.Папасқьыр ихьӡ зху Амилаҭтә библиотека 
ахыбраҿ имҩаҧысит атехникатә ҭҵаарадыррақәа 

ркандидат Алеқсандр Ҳаџьараҭ-иҧа чамагәуа ишәҟәы – 
аҧсышәала ирцәажәаз аматематика аӡыргара. Ашәҟәаҿы 
иарбоуп алгебра 5-тәи 9-тәи аклассқәа рпрограмма 
иаҵанакуа.
Аӡыргара иалахәыз аҵарауаа 

бзиала шәаабеит ҳәа раҳәо 
д ы қ ә г ы л е и т  а б и б  л и о т е к а 
аиҳабы иха ҭыҧуаҩ Амра Агрба. 
Уи иааркьаҿны даза  аҭгылеит 
аҵарауаҩ инысымҩа.

Ауаҩы иҧсҭа заараҿы ама-
тематика аҭыҧ ҕәҕәа аан-
накылоит, шьаҭасгьы иамоу 
ахыҧ хьаӡара ҳәа изышьҭоу 
ауп. Ахыҧ  хьаӡара абызшәа 
иахәҭакуп. Ус анакәха, амате-
матика имҩа ҧнаго адыррақәа 
иаадыр ҧшуа абызшәеи  амилаҭтә 
бызшәеи еишьашәаланы, еимада-
ны еицныҟәозар ауп. А.Ҳ.Чамагәуа 
иусумҭа абызшәазы алҵшәа 
б з и а қ ә а  а а з ы р-
ҧшыша даҟьа ҿыцк 
аанартуеит. Ҳәарада, 
а к ы - ҩ б а  у су м ҭ а 
ирылшом гха-ҧхада 
а ҧ с у а  б ы з ш ә е и 
а м а т е м а т и к а т ә 
бызшәеи реинраала-
ра. Иаҭахуп абыз шәа дырҩцәеи 
азанааҭ азҟазацәеи русеицура, 
рдырреи рылшареи реимада-
ра, аматематика, афизика уҳәа 
реиҧш иҟоу амаҭәарқәа милаҭ 
бызшәала рырцәажәара алзыршо 
аусурҭақәа раҧҵаразы.

Алеқсандр Чамагәуа дравторуп 
30  инареиҳаны аҭҵаарадырратә 
усумҭақәа. Москва иҭыжьыз том 
рацәала ишьақәгылаз ашәҟәқәа: 
«Кристалографиа», «Физика 
твердых полупро водников», 14 
атом, авторцәа дреиуоуп, 1985  
шықәсазы ихьчоит акан дидаттә 
диссертациа. Аҧсуа жәлар Рџьын-
џьтәылатә еибашьра ашьҭахь, 
хыхьынтә дазымҧшӡакәа аус 
ахьиуаз Афизика-мате матикатә 
институт аимҵәара иацәихьчарц 
аусзуҩцәа еидикылеит. Ҳара 
азҵаара аниаҳҭа «ишәыдызҵада 
шәнапы злаку аусқәа ҳәа, иҳаиҭаз 
аҭак даара ҳархәыцит. «Схы 
исыднаҵеит» – ҳәа аҭаксгьы 
иҳаиҭеит. Уи иаҧсуара иднаҵаз 
абар 20 шықәса инарзыгнаҧшуа 
дацә хьамҵуа  дануп , уалс 
иҧхьаӡан». Абас ихлы  ркәшеит 
аҧылара амҩаҧгаҩ А.Агрба лаҧ-
хьажәа.

Ажәа ирҭеит ашәҟәы «Амате-
матика аҧсышәала арцәажәара» 
автор. Иара еизаз зегьы иҭабуп 
ҳәа раҳәо, дазааҭгылеит иусу-
ра атәы. Ҳгәы иаҭаху атехника 
аганахьала макьана ҳбызшәала 
иҳамаӡам. Аибашьра ашьҭахь гео-
метриа аиҭагара салагеит. Сара 
сбыз шәадырҩӡам. Схырхәоит  
абызшәадырҩцәа рҿаҧхьа. Заҟа 
шықәса ҵуеи аурыс бызшәа 
аҭҵаара иаҿижьҭеи, заҟаҩы 

аҿ ы д а ?  З а ҟ а  ш ы қ ә с а 
ҵуазеи аҧсуа бызшәа 
аҭҵаара иаҿу ижьҭеи, нас-
гьы заҟаҩы аҿыда?! Ирыл-
шахьоу азы иҭабуп ҳәа 
расҳәоит.

Аҧсуа бызшәа ажәҩахыр 
аҽеиҵнахратә изыҟамлеит. 
Атехника аҿиара ианала-
га, естест венные науки ҳәа 
изышьҭоу ишахәҭоу иҳаз-
мырцәажәеит.

Ана толи Хьециа сара 
дсырҵаҩ дууп ҳәа дсыҧ-
хь а ӡ о и т  а у с у р а ҿ ы . 
Сара схы иҭыс  ҳәааз , 
иа л а  з   г а л а з  ҳ ә а  а к-

гьы ыҟаӡам, рызегьы ҳбызшәа 
иагәылскааит,иагәылсхит. Агео-
метриатә фигурақәа зегьы ахьӡқәа 
рымоуп, урҭ шьақәыргылатәуп. 
Аҧсуа бызшәа еицаҳтәу, иаҳ-
зеиҧшу малуп, исылшаз абри 
ауп шәара ишы шәҭаху ахәшьара 
ашәҭа, – иҭабуп исзааҧсаз, абас 
ихиркәшеит автор иқәгылара.

Ажәахәқәа ҟарҵеит аӡыргарахь 
иааиз иҩызцәа аҵарауаа Вла-
димир Занҭариа, Валери Бигәаа, 
Оҭар Ӡиӡариа, Ҭали Џьопуа, Игор 
Марыхәба, Борис Лазба. Вла-
димир Занҭариа иажәахәаҿы 
иҳәеит: «Пиотр Кәыҵниа аби-
ологиа еиҭеигеит, уажәы Апал-
лон Гәыргәылиа амедицинатә 
терминқәа реиҭагара даҿуп. Абри   
аиҭага аматематика  аума, агеоме-
триа аума, иара аматематика зҵо 
астудентцәа ирыдгалазар, дры-
моуп ирывагыло арҵаҩы – абар  
дахьыҟоу.

Географиа еиҭагазар ауми. Ари 
ауаҩ. Ихы-иҧсы адҵан аиҭага  
даҿуп. Адгылара аҭахуп. Сара 
иҭабуп ҳәа иасҳәоит  иџьабаазы. 

Оҭар Ӡиӡариа иқәгылараҿ 
даза аҭгылеит автор аҧсшәахь 
ирцәажәаз амаҭәарқәа, афизи-
ка, аматематика иазку иудукы-
ларатәы, ахархәара аиуратәы 
ишыҟоу. Иагәылоу ашьаҭа 
аҧсышәоуп, аҧсуа иҧсҭазаара, 
инхашәа иадҳәалоуп, ахархәара 
аман. Алеқсандр Ҳаџьараҭ-иҧа 
актәи ишәҟәы аиҭага агеометриа-
зы аус адылулон, аредакциа азы-
луан Ҭали Аџьапуа, уи илҳәеит:

«Абызшәа ҿиарц азы ҳакәша-
мыкәша иҟоу амаҭәарқәа зе-
гьы аҧсышәала ицәажәозароуп. 

Акыр шықәса  аус  еицаҳуит, 
Алеқсандр Ҳаџьараҭ-иҧеи са-
реи, даара иџьабаа рацәоуп. 
Арҭ иусумҭақәа аиҭага акәӡам 
ирыхьӡу, ари системала, ама-
тематика, агеометриа аҧсышәала 
ирцәажәоит, а терминқәа 
ҟаиҵоит. Урҭ шьақәыр гылоуп 
аил каарақәа ирықәшәо, уи зыл-
шо аспециалист, абызшәа бзиа-
ны издыруа иоуп. Ҳабанӡаҟоу уи 
еилызкаауа, идгыло ауаа. Абарҭ 
рҵага  шәҟәны иҟаҵаны иан-
баҟало. Шәара шәус ауаа ирбартә 
анцәа иҟаиҵааит».

Алеқсандр Ҳаџьараҭ-иҧа 
иусумҭақәа аҵакы ала ауп дша-
лаго. Иҟоуп убас аиҭа гарақәа  
аформа змоу, избан акәзар ауаҩы 
абызшәа здыруа, аҵакы  ззым-
дыруа аформала ауп дшалаго. 
Абызшәагьы идыруеит. Даҽакгьы 
ыҟоуп ара, ахҧатәи абри зегьы 
еидызкыло абри агәыбылра ауп  
изырҟаҵо зегьы, аҵакы еиҭаз, 
алогика  еиҭазгьы аҧсышәоуп.

«Иҷыдоу:  ашкол ҟаҵатәуп 
амаҭәарқәа зегьы аҧсышәала 
алар ҵәаразы. Изыл шаша, аҧсшәа 
здыруа астудентцәа  алархәны. Аус 
ду ҟаҵаны иҳауҭеит, ашықәс рацәа 
нуҵааит» – абас ихир кәшеит Игор 
Марыхәба иқәгылара.

Алеқсандр Ҳаџьараҭ-иҧа 
Чамагәуа ишәҟәы аӡыргара 
иалахәыз  зе гьы  еицҿакны 
и а з г ә а р ҭ о н  а м а т е м а т и к а 
аҧсышәала арцәа  жәаразы аӡәы 
илымшацыз иара иши лиршаз 
шьҭа аус злоу уи зызхоу ҳҿар, 
аҵаҩцәа, астудентцәа рыбжьара 
ахар хәара аиуратәы  аҟаҵара ауп.

Наира САбЕкИА

Ашьхатәыла – Аԥсны

4  ад. «Аԥсны», № 9
Аспорт аҟны ахьӡ

Аԥсуа шьапылампыл аӡыргаҩ

Февраль 15 азы 55 шықәса 
ихыҵра азгәеиҭеит ашьа-

пылампыл азы СССР аспорт 
азҟазарахь акандидат, Асовет 
Еидгыла аҿар еизгоу ркоман-
да, Аҟәатәи, Қарҭтәи «Динамо» 
ахәмарҩы, Аԥсны зҽаԥ сазтәыз 
азыҟаҵаҩ Саид Заур-иԥа Ҭарба.

Уи иԥсҭазаара еиҳарак ази-
кит иалиԥшааз аус амаҵ аура, 
аԥсуа шьапылампыл иреиӷьу 
атрадициақәа реиқәырхара, уи 
ахьӡ-аԥша аихаҳара. Зыҟаҵаҩк 
иаҳасабала иусура ашықәсқәа 
раан, уи иааӡеит иаԥсаҵәҟьоу 
ашьапылампыласҩцәа рабиԥара. 
Аҿари аспорти русқәа рзы 
аҳәынҭеилакы Саид Заур-иԥа им-
шира идырныҳәалеит, иара убас 
хыԥхьаӡара рацәала уи ихәмарра 
згәалашәо. 

Саид Ҭарба диит 1968 шықәса 
февраль 15 азы еицырды-
руа ашьапылампыласҩы Заур 
Ҭарба иҭаацәараҿы. 10 шықәса 
ихыҵуан Саид Ҭарба Аҟәатәи 
«Динамо» аҟны раԥхьатәи 
аиԥылара анымҩаԥигоз.

Саид Ҭарба иаби иаб иашьеи, 
Заури Владимир ақәҿиара 
аазыр ԥшуаз хәмар ҩцәан, аду-
неи аҿы иахьа уажәраанӡагьы 
ирылаҵәаны иҟоу абри ахәмарра 
ашҟа абзиабара Саидгьы ган-
ха иаҩымсит. Раԥ хьатәи иазы-
ҟаҵаҩцәа дыруаӡәкын еицырды-
руа абжьагаҩ Георги Еланчиди. Уи 
ибзоураны ашьапылампыласҩы 

қә ы ԥ ш  и б а ҩх а т ә р а 
адәаҿы иааԥшит ишәхьоу 
ҟазак ихәмарра акәны.  
Ас п е ц и а л и ст ц ә а г ь ы , 
ахәаԥш цәагьы еицҿакны 
ирҳәон: «Анцәа ицише-
ит абаҩхатәра, ахьҟәр-
ҷаха!».

«Аспорт ашҟа, ахәҭа-
кахьала ашьапылампыл 
ашҟа ахәыҷы абзиабара 
иламзар, уи хәмарҩны, 
ш ь а п ы л а м п ы л а сҩ н ы 
ҟалашьа имаӡам. Сара 
дсыман аешьа еиҳабы, 
ҳҩ ы џ ь а г ь ы  а ш ь а-
пылампыл ахь ҳнеит. 
Раԥхьатәи аҽазыҟаҵара 

ашьҭахь, сазы ҟаҵаҩ даасыдгыла-
ны исеиҳәеит саб илымҳа аҟынӡа 
иназгарц уаҵәы аҽазыҟаҵарахь 
сышцо, сашьеиҳаб аспорт даҽа-
хкык иԥ шааит ҳәа. Иҳаман 
акаҭран зқәырҭәаз ашҭа, иахьа 
шьац иаҵәала ихҟьоу аҭыԥқәа 
ыҟоуп, аха уаҟа зегьыҵәҟьа ахә-
марра ргәаԥхом, ҳара ҳакәзар, 
ҳшьапы хырҟьаҟьа акаҭран 
аҟны ҳахәмаруан, ахәылԥаз 
аҩныҟа ҳхынҳәуан. Ажәакала, 
ашьа пылампыл бзиа иаабон», – 
игәалашәарақәа еиҭеиҳәеит Саид 
Ҭарба амаҵзура Спутник иаиҭаз 
аинтервиу аҟны. 

С а и д  Ҭа р б а  А ԥ с н ы т ә и 
АССР-и Қырҭтәылатәи ССР-и 
ахәыҷқәеи ақәы ԥшцәеи 
ркомандақәа ркапитанс дыҟан. 
«Динамо» аҟны игәала шәараҿы 
инхаз ахәмаррақәа ируакуп 
СССР ачемпионат аҩбатәи 
алигаҿы ихәмаррақәа. 

«Убасҟан СССР Ахраҿа ага-
разы Харковтәи «Металлисти» 
Минсктәи «Динамои» ҳрыц-
хәмаруан. Арҭ ахәмаррақәа да-
ара сгәалашәараҿы иаанхеит, 
урҭ мҩаԥысуан Аԥсны аибашь-
ра иалагаанӡа акыр шыбжьаз, 
усҟан зегьы ҳара ҳахәмарра 
иашьклаԥшуан, иахӡыӡаауан. 
Ҳәарас иаҭахузеи, исгәалашәоит 
СССР ачемпионат актәи али-
гахь анеиразы аиԥыларатә 
хәмаррақәа. СССР еизгоу акоман-
да саланы аҿар рко мандаҟны 

сыхәмаруан», – иазгәеиҭеит Ҭарба.
1985 ш. азы Саид Ҭарба 

днарыԥхьеит СССР аҿар еизгоу 
ркоманда аилазаарахь. Адыр-
ҩашықәсан ашьапылампыласҩы 
ихы алаирхәит ФИФА апрези-
дент актәи ихаҭыԥуаҩ Валентин 
Гранаткин игәалашәара иазкыз 
жәларбжьаратәи аицлабра. Ана-
толи Бышовец инапхгарала Асо-
вет Еидгыла еизгоу акоманда 
аиԥылараҿы хәмаррак аҿгьы 
иаҵамхеит, аԥхьахә хадагьы 
агеит. Амассатә информациа 
ахархәагақәа рҟны ҷыдала иа-
лыркаауан ахьчаҩ хада Саид 
Ҭарба ихәмарра. 

СССР еизгоу акоманда далахәны 
Ҭарба дықәгылон адунеии Ев-
ропеи рчемпионат алԥшааратә 
еиԥыларақәа рҿы. Абри ако-
манда даланы адунеи зегьы 
дакәшеит, аспорт азҟазаразы кан-
дидатс дҟалеит.

1986 ш. азы Саид Ҭарба 
Қарҭтәи «Динамо» акомандахь 
днары ԥхьоит. Абраҟа аҳамҭақәа 
маҷымкәа ианаршьахьан, аха 
Асовет Еидгыла анхыбгала, 1995 
ш. азы уи диасит Шәача ақалақь 
Урыстәылатәи аклуб «Жемчужи-
на» ашҟа.

«Аибашьра ианалага, иуҳәар 
ауеит, убасҟан ашьапылампыл 
асра ҳаҟәыҵит ҳәа.  Хәышықәса 
сҽазыҟа сымҵаӡакәа, «Жемчужина» 
аҟны ахәмарра сықәшәеит. Даҽа 
шықә сыкгьы сыхә марит, аха сшьа-
пы ԥҵәеит, иара убри алагьы ашьа-
пылампыл сасра хыркәшахеит», – 
еиҭеиҳәеит Саид Ҭарба.

1997 ш. азы еицырдыруа аҟаза 
Аҟәатәи ашьапылампылтә клуб 
«Нарҭ» азыҟаҵаҩыс днарыԥхьоит. 
Абаҩхатәра злаз ахәмарҩы 
иҟыбаҩ абра ҟагьы иааԥшит. Ико-
манда «Нарҭ» жәантә Аԥсны иа-
чемпионхеит.

Саид Ҭарба аԥсуа шьапыламыл 
аҟны иналукааша, зиеҵәахә кыду 
зхаҭара ҳараку хәмарҩын. 

Акьыԥхь иазирхиеит 
б.қАЏЬИА

Т а м ш ь  а қ ы ҭ а н

Очамчыра араион Тамшь ақыҭан 
имҩаԥысит Жәларбжьаратәи 
ашахматтә фестиваль «Аԥсны. 
ТАМЫШ-VILLAGE –2023». Уи азкын 
Аԥсны жәлар Рџьынџьтәылатә еиба-
шьраҿы Аиааира 30 шықәса ахыҵра. 

Афестиваль иалахәын Аԥсны 
араионқәа, Алада Урыстәыла, 
Ареспублика Ҭаҭарсҭан рҟнытәи 
13 шықәса зхыҵуа рҟынӡа 
аспортсменцәа қәыԥшцәа 60-ҩык.

13 шықәса рҟынӡа зхыҵуа 
аҷкәынцәа рыб жьара актәи аҭыԥ 
аани кылеит Нестор Багаҭелиа 
(ақ. Аҟәа), аҩбатәи – Арсени По-
номариов (ақ. Ҟәбан ихықәгылоу 
Славианск), ахԥатәи – Аслан Ха-
мидуллин (ақ. Казан). 

Аҭыԥҳацәа рыҩнуҵҟа актәи 
аҭыԥ лҽаԥ салтәит Алеқсандра 
Аҩыӡба (ақ. Гәдоуҭа), аҩбатәи – 
Николь Карапетиан (ақ. Гәдоуҭа), 

ахԥатәи – Алессандра Демуриа 
(ақ. Очамчыра). 

11 шықәса рҟынӡа зхыҵуа 
а ҷ к ә ы н  ц ә е и  а ҭ ы ԥ  ҳ а ц ә е и 
рыҩнуҵҟа аԥхьахәтә ҭыԥқәа 
ааныр кылеит: актәи – Дамир 
Ҳалуашь (ақ. Гәдоуҭа), Мади-
на Мабарак шина (ақ. Казан); 
аҩбатәи Руслан Мықәба (ақ 
Ԥицунда), Софиа Аҩӡба (ақ 
Гәдоуҭа); ахԥатәи – Емир Абанос 
(ақ. Ԥицунда), Анна Ԥалаванӡиа 
(ақ. Аҟәа). Аԥхьахәқәа згаз зегьы 
иранашьан ахраҿақәа, амедалқәа, 
аџьшьаратә шәҟәқәа, асерти-
фикатқәа, аԥаратә ҳамҭақәа.

А и а а и р а  з г а з  а ҳ а м ҭ қ әа 
рнапаҿы ириҭеит Урыстәылан 
зныкымкәан ичем пионхахьоу, 
Жәлар бжьаратәи агроссмеистер 
Павел Смирнов.

Риҵа аӡиаҿы
Февраль 17 азы ихыр кәшахеит 

Риҵатәи Амилаҭтә парк иахьа-
ҵанакуа ашьха ҭыԥқәа рҟны асыԥса 
аҿыб  гарақәа раԥыр ҟәҟәаареи 
аиқәы рхаратә усурақәеи рымҩа-
ԥгаразы Аԥсны аҭагы   лазаашьа 
ҷыдақәа рзы Аминистрра акоманда-
штабтә  ҽазыҟаҵарақәа . Урҭ 
ирылахәын Ами нистрра хаҭалатәи 
аилазаара 50-ҩык рҟынӡа, иара 
убас 15 цыра атехника ҷыда.

Аҭагы лазаашьа ҷыдақәа рминистр 
Лев Кәыҵниа аҽазыҟаҵарақәа 
ахәшьара бзиа риҭеит, иагьаз-
гәеиҭеит иҵегьы урҭ ишырза аҭгы-
лахауа Аҟәа.

«Аҽазы ҟаҵарақәа рымҩаԥгараан 
аҭыԥ рыман агха-ԥхақәа, аха 
иуадаҩыз аҳауа аҭагы л аза ашьақәа 
ҳасаб рзуны, аиқәыр хаҩцәа, аӡхәы-
ҵалаҩцәа, апиротехникцәа, амедици-
на аусзуҩцәа уҳәа алҵшәа бзиақәа 
аадыр  ԥшит», – иҳәеит аминистр.

Л е в  К ә ы ҵ н и а  и м ҩ а ԥ ы с ы з 
аҽазыҟа ҵарақәа даара хәарҭара 
рылоуп ҳәа рзиҳәеит.

«Ачымазара ҿкы иахҟьаны 
ҩышықәса абас еиԥш иҟоу аҽазы-
ҟ а  ҵ а р а қ ә а  м ҩ а ԥ а  а м г а ц ы з т, 
излаҳбаз ала, урҭ лассы-лассы 
имҩаԥ галатәуп», – иҳәеит иара. 

Борис Амҷба – 85  шықәса
Ажәеи ашәеи анхеибарҭәаауа

Ак ы р  ш ы қ ә с а  р а а х ы с 
ах ә а ҧ ш ц ә а   и б з и а н ы 

дыр дыруеит аоператә шәа ҳәаҩы 
изанааҭ змоу, арҵаҩы, ааӡаҩ, 
аиҭагаҩ, Аҧсны жәлар рартист Бо-
рис Амҷба. Февраль 17 рзы уи 85  ш. 
ихыҵра аиубилеи агәалаҟара бзиа 
иманы даҧылеит. Аханатә еиҧш, 
аҟазара амаҵ азызуа ашәаҳәаҩ 
ирҿиаратә мҩа мҽхакы ҭбаала еи-
ларсуп.

Б.Амҷба диит 1938  ш. рзы Очам-
чыра араион Ҕәада ақыҭан. 
Абжьаратә ҵара анхир кәша, 1962 
ш. рзы   дҭалоит А.М.Горки ихьӡ 
зхыз Аҟәатәи аҳәынҭ қарратә 
арҵаҩратә институт аҧсуа-англыз 
ҟәша. Аамҭа кала Аҟәатәи амузыкатә 
ҵараиурҭаҿы авокалтә ҟазара да-
хысуан. 

1967 ш. Б.Амҷба игәҭакы наӡеит, 
аопереи абалети Қарҭтәи ртеатр 
даднакылеит. Абасала идыр рақәа 
хаирҭәаауан. Дан қәыҧшыз инар-
кны аҟазарахь ишь ҭикаахьаз абзиа-
бара есааира ихы агәрагара инаҭон. 
Иҵара ашықәсқәа раан аоператә 
аҧҵамҭақәа рҟны еиуеи ҧшым 
апа ртиақәа наигӡон, урҭ иреиуо-
уп Махаз – аопера  «Даиси» аҟны, 
Ленски – аопера «Евгени Онегин», 
«Травиата».

Иреиҳау аҵара хыркәшаны 
Аҟәаҟа  даныхынҳә  ахкы-
нагӡаҩыс  аусура  дала геит 
Аҧснытәи аҳәынҭқарратә ф и л а р  -
м о н и а ҿ ы .   А ҧ с н ы  ахьын -
ӡанаӡааӡо аконцертқәа дрылахәны 
дықәгылон, иара убас атәыла 
анҭыҵгьы Б.Амҷба инаигӡоз ашәақәа  
рымҽхак ҭбаан, адунеи аҟны еи-
цырдыруа акомпо  зиторцәа Бах, 
Пуччини, Верди, Гендель, Чаиковски 
раҧҵамҭақәа – ариақәа, насгьы 
Шуберт, Брамс,  Глинка, Даргомыж-
ски рромансқәа, иара убас аҧсуа  
композиторцәа И.Лакрба, Р.Гәымба, 
К.Ченгелиа, Т.Аџьапуа, В.Царгәыш 
раҧсуа ашәақәа. Ирҿиараҿы 
аҭыҧ ҷыда ааныркылоит аҧсуа 
жәлар  рашәа қәагьы.  Ашәаҳәаҩ 
қәҿиара дула инаигӡахьоу рахь 
иҧхьаӡоуп М.Лакрба илибрет-
то иалхыз Д.Шведов имузыка-
ла иқәыргылаз аопера «Аламыс» 
аҟны ароль хадақәа ируаку Сеид 
ипартиа.  Иазгәаҭатәуп алибретто 
аурыс бызшәа аҟнытә аҧсшәахь 
ишеиҭеигаз Б.Амҷба ихаҭа.

1975  ш. рзы Б.Амҷба ихҵан 
«Аҧсны зҽаҧсазтәыз артист» ҳәа 
аҳаҭыртә хьӡы. 1986  ш. рзы акәзар, 
аҟазара аусхк аҟны иааи рҧшыз 
аихьӡарақәа ҳасаб рзуны «Аҧсны 
жәлар рартист» ҳәа ахьӡ ихҵан. 
2008 ш. рзы ианашьоуп «Ахьӡ-
Аҧша» аорден  ахҧатәи аҩаӡара.

1994 ш. Б.Амҷба Р.Гәымба ихьӡ зху 
Аҧснытәи аҳәын ҭқарратә филар-
мониа асахьа ркыратә напхгаҩыс 
дҟарҵоит. 2001-2011 шықәсқәа раан 
афилар мониа аиҳабыси асахьа-
ркыратә напх гаҩыси дыҟан. Ашәаҳәаҩ 
иааҧсара адуп жәлар рашәа -
ҳәареи рыкәашареи  зҽаҧсазтәыз 
аҳәынҭ  қарратә ансамбль, араҟа  уи 
ахкынагӡаҩыс дыҟан, ҟазара ҳаракыла 
аҧсуа ашәақәа  рынагӡаҩ иакәны 
дырдыруеит.

Б.Амҷба раҧхьатәи аҧсуа 
оператә шәа ҳәа ҩцәа дыруа-
ӡәкуп. 1974-1977  шықәсқәа рзы 
акәзар, аопереи абалети Қарҭтәи 
ртеатр аҟны ахкы  нагӡаҩыс 
дыҟан. 1976 ш. инаркны 1992 ш. 
рзынӡа еиуеиҧшым аамҭақәа 
раан В.Царгәыш напхгара зиҭоз 
жәлар рашәа ҳәареи рыкәашареи 
зҽаҧсазтәыз аҳәынҭқарратә ан-
самбль далахәны агастрольқәа 
мҩаҧнагеит: Польша, Герма-
ниа, Чехословакиа, Шьамтәыла, 
Бырзентәыла, Ефиопиа, Танзаниа, 
Мозамбик, Мексика, Франциа, 
Ҭырқәтәыла.

Б. Амҷба ианаамҭаз иахәҭаз 
азыҟаҵара бзиа иоуит. Хымҧада, 
уи  иабзо урахеит алитерату -
ра иазхьаҧшра. Аҧсуа ашәақәа 
ражәақәа жәпакы авторс дрымо-
уп. Ашәа ҳәаҩ дырдыруеит иара 
убас  еиҭагаҩны. Хазы шәҟәқәаны 
иҭыҵхьеит англыз бызшәа ахьтә 
аҧсшәахь  еиҭеигаз Е.Воинич иро-
ман  «Ашхырцәаҕь», У. Шеқспир 
– «Асонетқәа» (1979), У.Шекспир 
– «Ҳамлет даниатәи апринц» 
(2011), 2008 ш. рзы иҭыжьын 
еиқәиршәаз «Афразе ологиатә 
жәар», иара убас «Англыз-аҧсуа 
еицәа жәага», («Англыз-аурыс-аҧсуа 
еицәажәага» (2001).

Ҳәара аҭахума, Б.Амҷба ихьӡ 
иадҳәалоуп раҧхьаӡа иргыланы 
аопера иаҵанакуа ашәаҳәаратә 
ҟазара ҳтәылаҿы ашьақәгылара, уи 
нахыс – иҽыз зиклакгьы  ҟазара 
ҳаракыла дазнеиуан, иагьицааиуан. 
Убри азоуп еснагь еиҵагыло аби-
ҧарақәа рзы еснагь дыз ҿырҧшыгоу. 
Иаргьы, иҟазшьа ишалоу еиҧш, 
идырреи иҧышәеи рыгирхом, 
дааӡаҩуп, дымҩа қәҵаҩуп. Аҟазар а 
мшаҽнеиҧш иҧсҭа заараҿы ихадоу  
аҭыҧ аан накылоит.

В.АЖӘАНбА

Апремиера ҿыц
«Агәхыхҩы»
Февраль  14 рзы  С. Ҷанба ихьӡ зху 

аҧсуа драматә театр аҟны амассатә 
информациа хархәагақәа русзуҩцәа 
идырбан, раҧхьаӡакәны Ф. До-
стоевски ироман «Ауаа рыцҳақәа» 
ала ақәыр гыламҭа «Агәхыхҩы». Уи 
режиссиорсгьы,ақәыргылаҩысгьы 
дамоуп Аҧсны зҽаҧсазтәыз 
акультура аусзуҩы, Урыстәыла 
зҽаҧсазтәыз артист Адгәыр Ақаҩба.
Сааҭк ицоз аспек такль ҿыц даара 
гәахәара дула ирыдыркылеит ажур-
налистцәа. Адыр ҩаҽны, февраль 15-
16 рзы агәаҳәара змаз  апремиера 
ҿыц ахәаҧ шразы аҭагылазаашьа 
рыман уахь амҩахыҵра.

Ари аспектакль ҩыџьа ауаа рыб-
зиабара иазкуп, Макар Девушкини 
Варенка Добросиоловаи.

«Агәхыхҩы»-ари синтементалтә коме-
диоуп ҳәа иҧхьаӡоуп. Араҟа ахәаҧшҩы 
дадна  ҧхьалоит еиуеиҧшым 
ахаҿсахьақәа, еиуеиҧшым аамҭақәа 

рҟынтә. Ублахаҵ зыргьежьыша ацәаны-
р рақәа, ахәмарратә ҟазшьа маҷк иаҭаны, 
аерониа аҵаҵаны иҟа ҵоуп.  Акол  лажқәа 
аагоуп аурыс шәҟәы ҩҩцәа Достоевски, 
Гоголь, Пушкин рҩы мҭақәа рҟынтә.

Аспектакль арольқәа нарыгӡон: 
Аҧсны зҽаҧсазтәыз артист Те-
имураз Чамагәуа, Розита Ҭаниа, 
Амра Наҷ ҟьебиа, Леон Кур-оглы, 
Алиас Колбаиа. Иазгәаҭатәуп 
ажурналистцәа зхәаҧшуаз аспек-
такль азал аҟынтәи акәымкәа, аҭагы-
лазаашьа шрымаз асцена аҟынтәи 
ахәаҧшра. Раҧхьаӡакәны абас 
асцена аҟынтәи ахәаҧшцәа аспек-
такль ахәаҧшра, аҭагы лазаашьа 
рыман 2006 шықәсазы. Усҟан 
А. Миллер ипиеса ала идырбан 
ақәыр гыламҭа. Уи режиссиорс да-
ман Адгәыр Ақаҩба. Уаҟа ихәмаруаз 
актиорцәа ируаӡәкын: Виолетта 
Маан, Кьасоу Ҳагба уҳәа аӡәырҩы.

С. САқАНИА


